
						উইকিসংকলন থেকে

					

					


					
					
					এই পাতাটির মুদ্রণ সংশোধন করা প্রয়োজন। 
ঘরে-বাইরে ❖ፃe
বিমল চাদানি থেকে চ ঢালছিল। একমুহূর্তে তার মুখ শুকিয়ে গেল। সে সন্দ্বীপের মুখের দিকে একবার কটাক্ষমাত্রে চাইলে ।
সন্দীপ বললে, আমরা এই ষে চারদিকে ঘুরে ঘুরে স্বদেশী প্রচার করে বেড়াচ্ছি, ভেবে দেখলুম এতে কেবল শক্তির বাজে খরচ হচ্ছে। আমার মনে হয় এক-একটা জায়গাকে কেন্দ্ৰ ক’রে যদি আমরা কাজ করি তা হলে ঢের বেশি স্থায়ী কাজ
হতে পারে ।
এই ব’লে বিমলের মুখের দিকে চেয়ে বললে, আপনার কি তাই মনে হয় না। বিমল কী উত্তর দেবে প্রথমটা ভেবে পেলে না। একটু পরে বললে, ভূ-রকমেই দেশের কাজ হতে পারে। চারদিকে ঘুরে কাজ করা কিংবা এক জায়গায় বসে কাজ করা, সেটা নিজের ইচ্ছা কিংবা স্বভাব অনুসারে ৰেছে নিতে হবে । ওর মধ্যে যে-ভাবে কাজ করা আপনার মন চায় সেইটেই আপনার পথ ।
সন্দীপ বললে, তবে সত্য কথা বলি। এতদিন বিশ্বাস ছিল ঘুরে ঘুরে সমস্ত দেশকে মাতিয়ে বেড়ানোই আমার কাজ । কিন্তু নিজেকে ভুল বুঝেছিলুম। ভুল বোঝবার একটা কারণ ছিল এই যে, আমার অন্তরকে সব সময়ে পূর্ণ রাখতে পারে এমন শক্তির উৎস আমি কোনো এক-জায়গায় পাই নি । তাই কেবল দেশে দেশে নতুন নতুন লোকের মনকে উত্তেজিত করে সেই উত্তেজনা থেকেই আমাকে জীবনের তেজ সংগ্রহ করতে হত । আজ আপনিই আমার কাছে দেশের বাণী । এ আগুন তো আজ পর্যন্ত আমি কোনো পুরুষের মধ্যে দেখি নি । ধিক এতদিন আপন শক্তির অভিমান করেছিলুম। দেশের নায়ক হবার গর্ব আর রাখি নে । আমি উপলক্ষ্যমাত্র হয়ে আপনার এই ভেজে এইখানে থেকেই সমস্ত দেশকে জালিয়ে তুরতে পারব এ আমি স্পর্ধ করে বলতে পারি। ন না, আপনি লজ্জা করবেন না—মিথ্যা লজ্জাসংকোচ-বিনয়ের অনেক উপরে আপনার স্থান । আপনি আমাদের মউচাকের মক্ষীরানী—আমরা আপনাকে চারিদিকে ঘিরে কাজ করব—কিন্তু সেই কাজের শক্তি আপনারই—তাই আপনার থেকে দূরে গেলেই আমাদের কাজ কেন্দ্ৰভ্ৰই আনন্দ্বহীন হবে। আপনি নি:সংকোচে আমাদের পূজা গ্রহণ করুন।
লজ্জায় এবং গৌরবে বিমলের মুখ লাল হয়ে উঠল এবং চায়ের পেয়ালায় চ ঢালতে তার হাত কাপতে লাগল ।

		 এই পাতা শেষ সম্পাদিত হয়েছে ১৫:০৭টার সময়, ১০ জুলাই ২০১৮ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

